
           
            
  ᖃᓄᐃᓕᖓᓂᕆᔭᐅᓚᐅᖅᑐᖅ 

 
1999-ᒥᑦ ᐱᒋᐊᖅᖢᓂ, ᓄᓇᕗᒻᒥᐅᑦ ᐊᑐᖃᖅᑕᖅᓯᒪᕗᑦ ᐅᑯᓂᖓ, ᓄᓇᑦᑎᐊᒥᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓂᒃ. 
1999-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓯᒋᐊᓚᐅᖅᓯᒪᔪᑦ ᓄᑖᒥᒃ ᐋᖅᑭᒃᑕᐅᕙᓪᓕᐊᓕᖅᑐᒥᒃ 
ᑐᕌᖓᓪᓗᐊᑕᖅᑐᒥᒃ ᓄᓇᕗᒻᒥᐅᓄᑦ. 
 
ᒪᓕᒐᒃᓴᖅ 1, ᓯᕗᓪᓕᖅᐹᖅ ᐊᓯᔾᔨᒋᐊᒐᒃᓴᐅᓪᓗᓂ ᓄᓇᕗᒻᒥ ᓴᓇᔭᐅᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓂᐊᖅᑐᖅ 
ᓴᖅᑭᑎᑕᐅᓚᐅᖅᓯᒪᕗᖅ 2002-ᖑᑎᓪᓗᒍ ᐅᑎᖅᑎᑕᐅᓪᓗᓂᓗ ᐃᓱᒪᒃᓴᖅᓯᐅᕈᑕᐅᔾᔮᔪᓐᓃᖅᖢᓂ ᒪᓕᒐᓕᐅᕐᕕᖕᒥᐅᓂᑦ 
2003-ᖑᑎᓪᓗᒍ.  
 
ᓄᓇᓕᖕᓂᒃ ᐅᖃᖃᑎᖃᕐᓃᑦ ᑖᔅᓱᒧᖓ ᐋᖅᑭᒃᑕᐅᕙᓪᓕᐊᔪᒪᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐱᒋᐊᓚᐅᖅᓯᒪᔪᖅ 
2004 ᐃᓱᓕᑉᐸᓪᓕᐊᓕᖅᑎᓪᓗᒍ. ᑕᒪᕐᒥᑦᑎᐊᖅ ᓄᓇᓖᑦ ᓄᓇᕗᒻᒥ ᐳᓛᕆᐊᖅᑕᐅᓚᐅᖅᑐᑦ, ᑲᑎᒪᖃᑎᒋᔭᐅᓪᓗᑎᒃ 
ᐃᓕᓐᓂᐊᖅᑐᓕᕆᔩᑦ, ᐃᓕᓴᐃᔩᑦ ᑭᒃᑯᑐᐃᓐᓇᐃᓪᓗ. ᐅᑯᐊ, ᐱᖓᓱᒃ ᐊᕕᒃᑐᖅᓯᒪᓂᐅᔪᓂ ᐃᓄᖕᓄᑦ ᑲᑐᔾᔨᖃᑎᒌᑦ, 
ᐅᑯᐊᓗ, Commission scolaire francophone du Nunavut (CFSN), ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, 
ᓄᓇᕗᒻᒥ ᐃᓕᖅᑯᓯᖅᓱᙱᑦᑐᓄᑦ ᓱᓴᐃᐊᑎᒋᔭᐅᔪᑦ, ᐃᓕᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᖅᑏᑦ, ᓄᓇᕗᒻᒥᓗ ᕼᐋᒻᓚᒃᑯᑦ 
ᑲᑐᔾᔨᖃᑎᒌᖏᑦ ᐅᖃᖃᑎᒋᔭᐅᓚᐅᖅᐳᑦ ᐃᓚᒋᔭᐅᓂᖏᓐᓄᑦ ᐱᒋᐊᖅᑎᑦᑎᓕᓵᖅᑐᓄᑦ ᐃᒃᓯᕙᐅᑕᐅᖃᑎᖃᖅᖢᑎᒃ 
ᓄᓇᕗᑦ ᑐᙵᕕᒃᑯᓐᓂᑦ, ᑖᒃᑯᐊᓗ ᖃᔅᓰᑲᓪᓚᒃᖢᑎᒃ ᑲᑎᒪᖃᑎᒌᓚᐅᖅᖢᑎᒃ ᐊᕐᕌᒎᓵᖅᑑᖕᓂ ᒪᕐᕉᖕᓂ.   

 
ᐅᖃᐅᓯᐅᔪᕕᓃᑦ ᑕᒪᒃᑯᓇᓂ ᐊᔾᔨᒌᙱᑦᑐᓂ ᑲᑎᒪᓂᕆᔭᐅᔪᕕᓂᕐᓂ ᐅᖃᖃᑎᒌᖕᓂᕆᔭᐅᔪᕕᓂᕐᓂᓗ ᑐᙵᕕᒋᔭᐅᕗᑦ 
ᑕᒪᒃᑯᓄᖓ ᐋᖅᑭᒃᓱᖅᑕᐅᕙᓪᓕᐊᓕᓵᖅᑐᓄᑦ ᖃᐅᔨᒪᔾᔪᑕᐅᓪᓗᑎᒡᓗ ᑖᓐᓇ ᒪᓕᒐᒃᓴᖅ ᐊᒃᑐᐊᓂᖃᑦᑎᐊᕋᓗᐊᕐᒪᖔᑦ 
ᐱᔭᐅᔪᒪᓯᒪᔪᓄᑦ ᓄᓇᕗᒻᒥᐅᓄᑦ. 
 
ᐊᖏᔪᒻᒪᕆᖕᓂᒃ ᐊᓯᔾᔨᖅᑕᐅᓯᒪᔪᖅᑕᖃᖅᐳᖅ ᑖᒃᑯᓇᓂ ᓄᑖᓂ ᐋᖅᑭᒃᑕᐅᔪᒪᔪᓂ ᒪᓕᒐᐅᓂᐊᖅᑐᓂ, ᒪᑯᓂᖓ 
ᐃᓚᖃᖅᖢᓂ: 
 

• ᐱᓕᕆᐊᕆᖃᓯᐅᑎᔪᒪᒻᒪᕆᒡᓗᓂᔾᔪᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐅᑯᐊ, ᒥᓂᔅᑕᕆᔭᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᕐᕕᖕᒥᓗ ᐃᖅᑲᓇᐃᔭᖅᑎᒋᔭᐅᕙᒃᑐᑦ.  

• ᑐᕌᕆᓪᓚᑦᑖᕈᒪᓪᓗᒍ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑦᑎᓂᖅ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓗᓂ. 
• ᑲᒪᒋᔭᒃᓴᖃᖅᑎᑕᐅᒃᑲᓐᓂᕐᓗᑎᒃ ᐃᓕᓐᓂᐊᖅᑐᓕᕆᔩᑦ ᐊᑐᐊᒐᕐᓂᒃ ᐋᖅᑭᒃᓱᐃᔪᖃᖅᐸᓪᓕᐊᓕᖅᑎᓪᓗᒍ, 

ᐊᐅᓚᑕᐅᓂᖏᓐᓄᓪᓗ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐃᓕᓐᓂᐊᕐᕕᖕᓂᓗ ᐱᓕᕆᐊᖑᕙᒃᑐᓂ. 
• ᐃᑲᔪᖅᑐᖅᑕᐅᒃᑲᓐᓂᕐᓗᑎᒃ ᐃᓕᓐᓂᐊᖅᑏᑦ ᐃᓚᐅᑎᑕᐅᕙᖕᓂᖏᑎᒍᑦ , ᐅᐸᒃᐸᖕᓂᖏᓐᓄᑦ ᐱᓕᕆᐊᖑᔪᑎᒍᑦ 

ᐃᓕᓐᓂᐊᕐᕕᖕᓂᓗ ᓄᖅᑲᖓᑎᑕᐅᓚᐅᑲᖕᓂᕐᒧᑦ ᐃᓚᖃᕐᓗᓂ ᐃᑲᔪᖅᑐᖅᑕᐅᓂᕐᒧᑦ ᐱᕙᒌᔭᖅᑕᐅᓯᒪᔪᓂ, 
ᑕᐃᒪᐃᓪᓚᕆᖕᓂᐊᕐᓂᕋᖅᑕᐅᔪᒧᓪᓗ ᐃᓕᓐᓂᐊᖅᑏᑦ-ᐃᓕᓴᐃᔩᑦ ᖃᔅᓯᐅᔭᕆᐊᖃᖅᐸᖕᓂᖏᓐᓄᑦ. 

• ᓴᖅᑭᑎᑦᑎᓂᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᒋᓇᔭᖅᑕᖓᓂᒃ ᑐᓂᓯᔪᒪᓂᕐᒧᑦ ᐊᑐᐊᒐᕐᓄᑦ 
ᐃᑲᔪᖅᑐᐃᓂᕐᒧᑦ, ᐊᔪᕈᓐᓃᖅᓴᖅᑎᑦᑎᕙᖕᓂᕐᒧᑦ, ᑮᓇᐅᔭᓂᒃ ᐱᕈᖅᑎᑦᑎᓇᓱᒃᐸᖕᓂᕐᒧᑦ ᐸᕐᓇᖕᓂᕐᒧᓪᓗ. 

 
ᒪᓕᒐᒃᓴᖅ 21 ᐃᓚᓕᐅᔾᔨᓯᒪᕗᖅ ᐊᑐᓕᖁᔭᐅᓯᒪᔪᓂᒃ ᐱᔭᐅᓯᒪᔪᓂᑦ ᐅᖃᐅᓯᐅᓯᒪᔪᓂᑦ, ᖃᓄᐃᓕᐅᕐᓂᕆᔭᐅᓕᖅᑐᓂᑦ 
ᑭᐅᓂᕆᔭᐅᔪᓂᓪᓗ ᓯᕗᓪᓕᖅᐹᖑᓚᐅᖅᑐᓂᑦ ᐋᖅᑭᒃᑕᐅᖁᔭᐅᓚᐅᖅᑐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂᑦ 2003-
ᖑᑎᓪᓗᒍ 2006-ᒥᓗ ᐅᓂᒃᑲᐅᓯᐊᖑᓚᐅᖅᓯᒪᔪᒥᑦ ᑖᒪᔅ ᐴᔾᔪᒧᑦ, ᐊᑐᓕᖅᑎᑦᑎᔪᒪᒧᓪᓗ ᐊᑐᕆᐊᖃᖅᑎᑕᐅᓯᒪᔪᓂᒃ 
ᐱᓕᕆᐊᖃᒻᒪᕆᖕᓂᐊᕐᓗᓂ ᐅᑯᓇᓃᑦᑐᓂᒃ, ᐱᓇᓱᐊᖅᑕᕗᑦ. 
 
ᑖᒃᑯᐊ ᓴᖅᑭᑎᑕᐅᕙᓪᓕᐊᔪᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓇᔭᖅᑐᑦ ᐱᓕᕆᓯᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᓄᓪᓗ ᓵᑦᑎᐊᖓᓄᐊᖅᑕᐅᓂᐊᖅᐳᑦ 120-ᓄᑦ ᐅᓪᓗᓄᑦ 
ᑕᐃᑲᓃᑎᑕᐅᓗᑎᒃ ᕿᒥᕐᕈᐊᖅᑕᐅᒃᑲᓐᓂᕐᓂᐊᕐᓗᑎᒃ, ᑭᒃᑯᑐᐃᓐᓇᓄᑦ ᐅᖃᖃᑎᖃᖅᑐᖃᕐᓗᓂ 
ᖃᓄᐃᓕᐅᖁᔨᓇᔭᕐᓂᕐᒥᒡᓗ ᐅᖃᖅᑐᖃᖁᔨᒧᑦ ᑖᒃᑯᓄᖓ. 
 

ᑐᓴᐅᒪᑎᑦᑎᓂᕐᒧᑦ 2007-52-C 


